
శ్రీరస్తు


షోడశకుమారచరిత్రము

పంచమాశ్వాసము[1]



	క.	
శ్రీచరణాంబుజసేవా

వైచిత్రీనిరత శిష్యవర్గమహాశ్రీ

ప్రాచుర్యమూలకరుణా

సూచితమాహాత్మ్య యన్నసూరామాత్యా.

	వ.	
అమ్మహీపాలునితో బేతాళుం డొక్కకథ విను మని యి ట్లనియె.

(5) భోజనవనితాశయ్యాచంగులకథ




	మ.	
నుతిపాత్ర మ్మగునంగదేశమున విష్ణుస్వామి యన్భూవరుం

డతిధన్యుండు శ్రుతాన్వితుండు మఘదీక్షాయుక్తుఁ డై సౌఖ్యవి

శ్రుతులన్ యౌవనరమ్యులం దనదుపుత్రు ల్మువురం జూచి త

త్కృతుకృత్యంబున కొక్కకచ్ఛపము దేరం బంచె వారాశికిన్.

	క.	
పనిచినఁ జని వార్ధితలం

బున నారసి యొక్కకూర్మముం గని పొలకం

పును బిచ్ఛిలంబు నగుత

త్తను వంటఁగ రోసి తరుణతాగర్వమునన్.

	↑ తృతీయ చతుర్థాశ్వాసములు లభింపలేదు.

